
رسول اللہ صلى الله عليه وسلم نے جن بھلی باتوں کا ہم سے عہد لیا تھا کہ ان
میں ہم آپ کی نافرمانی نہیں کریں گے وہ یہ تھیں کہ ہم
(کسی کے مرنے پر) نہ منہ نوچیں گے، نہ تباہی و بربادی کو

پکاریں گے، نہ کپڑے پھاڑیں گے اور نہ بال بکھیریں گے۔

اسُید بن ابی اسید تابعی ایک خاتون سے بیان کرتے ہیں جس نے رسول اللہ صلى الله عليه وسلم سے بیعت کی تھی، وہ کہتی ہے
کہ رسول اللہ صلى الله عليه وسلم نے جن بھلی باتوں کا ہم سے عہد لیا تھا کہ ان میں ہم آپ کی نافرمانی نہیں کریں گے وہ
یہ تھیں کہ ہم (کسی کے مرنے پر) نہ منہ نوچیں گے، نہ تباہی و بربادی کو پکاریں گے، نہ کپڑے پھاڑیں گے اور

نہ بال بکھیریں گے۔
[صحیح] [اسے امام ابو داؤد نے روایت کیا ہے۔]

نبی صلى الله عليه وسلم بیعت کرتے وقت صحابیات سے اس بات کا عہد لیتے تھے کہ وہ آپ کی نافرمانی نہیں کریں گی اور یہ بھی
کہ عورت اپنا چہرہ نہ نوچے، یا اپنا چہرہ یا اپنے رخسار کو نہ پیٹے اور نوحہ کر کے اپنی آواز بلند نہ کرے جس سے

کہ روکا گیا ہے، اپنے کپڑے نہ پھاڑے اور نہ اپنے بال بکھیرے اور نہ مصیبت کے وقت اسے نوچے۔

